
ꤔꤟꤢꤧ꤬ ꤘꤢ꤬ꤊꤢꤧ꤬ ꤔꤟꤤꤘꤢꤦ꤬ ꤙꤤ: 
(ꤢ꤬ꤚꤢ꤭ꤪ ꤗꤢ꤬, ꤕꤝꤟꤥ꤭꤮ꤒꤣ꤬ꤑꤢ꤭ꤩ ꤒꤟꤢ꤬ꤧꤗꤟꤢ꤬ꤩꤓꤌꤣ꤭ ꤢ꤬ꤋꤢ꤭ꤧꤞꤤ꤭, ꤗꤟꤢꤪꤑꤟꤢ꤭ꤑꤢ꤭ꤩ ꤋꤢ꤭ꤧꤞꤤ꤭, ꤔꤛꤢ꤭ꤩꤊꤜꤢꤧ ꤒꤣ꤬ꤟꤢ꤬ꤦ ꤙꤤ ꤗꤟꤢꤪꤔꤛꤢ꤭ꤩꤑꤢ꤭ꤩ 

ꤞꤤ꤭ ꤖꤢꤨꤔꤌꤣ꤬ꤒꤢ꤬ꤟꤢ꤬ꤩꤕꤢ꤭)

ꤊꤢ꤬ꤛꤢ꤭ ꤗꤟꤢꤩ꤬ ꤒꤟꤢꤧ꤬ꤗꤟꤢꤩ꤬ ꤒꤥ꤬ꤗꤢ꤬ꤔꤢ ꤘꤛꤢꤩ ꤒꤟꤢꤧ꤬ꤗꤟꤢꤩꤡꤝꤟꤥ ꤢ꤬ꤍꤟꤥ꤬  ꤒꤢ꤬ꤟꤢꤩ꤬ ꤘꤛꤢꤩ ꤢ꤬ꤍꤟꤥ꤬ ꤙꤤ ꤒꤟꤢꤧ꤬ꤕꤣꤒꤟꤢꤧ꤬ꤞꤢꤨ꤭ ꤘꤢ꤬ꤊꤢꤧ꤬ꤖꤢꤨ ꤗꤟꤢꤩ꤬ꤒꤟꤢꤧ꤬ ꤟꤤ꤬ꤖꤛꤢ꤭ꤊꤢꤨ꤭ (Domestic 

Workers Ordinance) ꤢ꤬ꤜꤟꤢꤧ꤭ ꤒꤢ꤬ꤟꤢꤩ꤬ꤞꤤ꤭ ꤋꤛꤢꤞꤢꤧꤘꤥ꤭ ꤘꤛꤢꤩꤏꤥ꤬ꤜꤢ꤬ꤟꤛꤢ꤭ ꤒꤟꤢꤧ꤬ꤘꤛꤢꤩꤏꤥ ꤘꤣ ꤢꤧ꤬ꤞꤤ꤭ ꤕꤚꤟꤢꤧ꤬ꤘꤢ꤬ꤊꤢꤧ꤬ꤖꤢꤨ ꤔꤌꤣ꤬ ꤚꤢꤪ ꤘꤛꤢꤩꤏꤥ꤬ ꤢꤧ꤬ꤞꤤ꤭ ꤔꤢ ꤜꤢ꤭ꤍꤟꤥ ꤙꤤ 

ꤢꤧ꤬ꤞꤤ꤭ ꤞꤢꤧꤑꤢꤩ꤭ ꤜꤢ꤭ꤍꤟꤥ ꤔꤌꤣ꤬ꤔꤤ꤯ ꤒꤟꤢꤧ꤬ꤘꤛꤢꤩꤏꤥ꤬ ꤛꤢꤩ꤭ꤗꤢ꤬ ꤙꤢꤧ꤬ꤊꤛꤢꤔꤢ ꤢꤨꤕꤢ꤬ꤒꤤ꤬ ꤒꤟꤢꤧ꤬ꤘꤛꤢꤩꤡꤢ꤬ ꤗꤟꤢꤒꤥ꤬ ꤓꤌꤣ꤭ꤚꤢꤪ ꤛꤢꤩ꤭ꤗꤢ꤬ ꤜꤟꤢꤩ꤭ꤗꤟꤢꤩ꤬ꤞꤢꤧ꤭ ꤜꤤ꤬ꤙꤢ꤬ ꤒꤟꤢꤧ꤬ꤣ꤭ꤜꤟꤛꤢ꤬ ꤢ꤬ꤞꤢꤧ꤭ 

ꤔꤢ Seattle ꤠꤤ꤭ ꤢ꤬ꤑꤢꤩ꤭ ꤗꤟꤢꤔꤢꤒꤥ꤬ ꤔꤤ꤯

ꤗꤟꤢꤪꤑꤢ꤭ꤩ ꤞꤢ꤭ꤨꤟꤛꤢ꤭ ꤒꤟꤢ꤬ꤧꤘꤛꤢꤩꤡꤢ꤬ ꤜꤤ꤬ꤙꤢ꤬ ꤕꤚꤟꤢ꤬ꤧꤘꤢ꤬ꤊꤢ꤬ꤧꤖꤢꤨ ꤗꤝꤟꤤ꤬

ꤕꤜꤢꤪꤗꤟꤢ꤬ꤨ ꤕꤚꤟꤢ꤬ꤧꤢꤧ ꤘꤢ꤬ꤊꤢ꤬ꤧ ꤗꤝꤟꤤ꤬

ꤕꤜꤢꤪꤗꤟꤢ꤬ꤨ ꤕꤚꤟꤢ꤬ꤧꤢꤧ ꤘꤢ꤬ꤊꤢ꤬ꤧ ꤟꤤ꤬ꤥ꤬ ꤋꤢ꤭ꤜꤟꤢꤩ

ꤒꤟꤢꤧ꤬ꤗꤟꤢꤩ꤬ ꤢ꤬ꤑꤢꤩ꤭ ꤢ꤬ꤋꤝꤢꤢ꤬ꤛꤢ꤬ ꤙꤢꤧ꤬ꤔꤟꤤꤙꤢꤧ꤬ ꤢ꤬ꤍꤟꤥ꤬ ꤕꤢ꤬ꤒꤤꤜꤣ

ꤕꤜꤢꤪꤗꤟꤢ꤬ꤨ ꤕꤚꤟꤢ꤬ꤧꤢꤧ ꤘꤢ꤬ꤊꤢ꤬ꤧ ꤖꤥ꤭ ꤒꤥ꤬ꤗꤢ꤬ꤔꤢ ꤤ꤭ꤗꤟꤢ꤭ꤩ

ꤔꤟꤢꤧ꤬ ꤢ꤬ꤋꤝꤢꤢ꤬ꤛꤢ꤬ ꤥ꤬ ꤒꤣ꤬ꤡꤣ꤬ ꤔꤢ ꤊꤝꤤ꤭ꤓꤛꤢ꤬ ꤘꤢ꤬ꤊꤢꤧ꤬ꤍꤟꤥ꤬ ꤗꤛꤢꤔꤢ Seattle ꤢ꤬ꤍꤟꤥ꤬ ꤒꤟꤢꤧ꤬ꤘꤢꤗꤢ ꤢ꤬ꤕꤢ꤬ꤒꤤꤜꤣ ꤗꤢ꤬ ꤢ꤬ꤔꤟꤤꤕꤚꤢꤧ ꤔꤤ꤯ ꤔꤟꤢꤧ꤬ ꤘꤢ꤬ꤊꤢꤧ꤬ 
ꤢ꤬ꤗꤢꤦ꤭ꤊꤢꤨ꤭ ꤢ꤬ꤍꤟꤥ꤬ ꤗꤢ꤬ $______________ / ꤒꤣ꤬ꤗꤢꤦ꤭ ꤖꤢꤨꤔꤌꤣ꤬ꤔꤤ꤯

ꤔꤟꤢꤧ꤬ ꤗꤢ꤬ ꤗꤟꤢꤩ꤬ꤔꤟꤤ ꤘꤢ꤬ꤊꤢꤧ꤬ ꤢ꤬ꤗꤢꤦ꤭ ꤗꤟꤢꤩ꤬ꤜꤣ ꤛꤢꤩ꤭ꤔꤌꤣ꤬ ꤒꤥ꤬꤯

ꤔꤟꤢ꤬ꤧ ꤗꤢ꤬ ꤕꤚꤟꤢ꤬ꤧꤘꤢ꤬ꤊꤢ꤬ꤧ “ꤗꤟꤢ꤬ꤩ ꤔꤟꤤ ꤘꤢ꤬ꤊꤢ꤬ꤧ ꤢ꤬ꤗꤢ꤭ꤦ ꤗꤟꤢ꤬ꤩꤜꤣ” ꤛꤢ꤭ꤩ ꤒꤣ꤬ꤕꤚꤟꤢ꤬ꤧ, ꤚꤢꤪ ꤢ꤬ꤜꤢ꤬ꤏꤢ ꤗꤢ꤬ ꤔꤟꤢ꤬ꤧ 

ꤒꤟꤢ꤬ꤧꤗꤟꤢ꤬ꤩ ꤒꤣ꤬ꤊꤜꤢꤧ ꤢ꤬ꤊꤢ꤭ꤨ ꤗꤟꤢ꤬ꤩꤜꤣ ꤢ꤬ꤗꤢ꤭ꤦ 40 ꤗꤢ꤭ꤦ ꤢ꤬ꤑꤢ꤭ꤩ ꤒꤥ꤭ꤙꤢ꤬ꤧ ꤘꤛꤢꤩ ꤢ꤬ꤍꤟꤥ꤬ 1.5x ꤋꤢ꤭ꤜꤟꤢꤩ ꤔꤌꤣ꤬ꤕꤢ꤭꤯

* ꤒꤟꤢ꤬ꤧ ꤙꤢ꤬ꤧꤞꤢꤧꤑꤢ꤭ꤩ ꤥ꤬: ꤘꤢ꤬ꤊꤢ꤬ꤧꤖꤢꤨ ꤙꤤ ꤟꤛꤢ꤭ꤘꤢ꤬ꤊꤢ꤬ꤧ ꤔꤢ ꤕꤜꤢꤪꤗꤟꤢ꤬ꤨ ꤘꤢ꤬ꤊꤢ꤬ꤧ ꤢ꤬ꤜꤟꤢ꤭ꤧ ꤟꤛꤢ꤭ꤔꤟꤌꤣ꤭ ꤒꤢ꤬ꤟꤢ꤬ꤩꤗꤢ꤬ ꤡꤛꤣ ꤔꤢ ꤘꤢ꤭ꤪ ꤔꤢ ꤊꤟꤢꤩ ꤒꤟꤢ꤬ꤧꤘꤢꤗꤢ ꤙꤤ ꤘꤢ꤬ꤊꤢ꤬ꤧꤖꤢꤨ ꤢꤨꤕꤢ꤬ꤒꤤ꤬ ꤒꤟꤢ꤬ꤧꤘꤢꤗꤢ, 

ꤔꤢ Paid Sick (ꤥ꤬ꤗꤟꤥ꤬ꤒꤥ꤬ ꤢ꤬ꤑꤢ꤭ꤩ ꤢ꤬ꤍꤟꤥ꤬ ꤘꤛꤢꤩ) ꤔꤢ Safe Time (ꤏꤛꤣꤋꤢ꤭ꤧ ꤘꤛꤢꤩ ꤘꤣ ꤜꤟꤢ꤭ꤩ ꤥ꤬ꤒꤢ꤬ꤊꤢꤪꤒꤢ꤬ꤊꤢ꤬ꤧ ꤢ꤬ꤑꤢ꤭ꤩ) ꤚꤢꤪ ꤊꤝꤤ꤭ ꤢ꤬ꤋꤝꤢꤢ꤬ꤛꤢ꤬ ꤞꤤ꤭ꤗꤢ꤬ ꤢ꤬ꤔꤟꤤꤕꤚꤢꤧ꤯ 

 ꤢ꤬ꤚꤤ꤬ꤢ꤬ꤊꤛꤢ꤭ ꤙꤢ꤬ꤧꤊꤛꤢꤔꤢ ꤘꤢ꤬ꤊꤢ꤬ꤧꤖꤢꤨ ꤢ꤬ꤋꤝꤢꤢ꤬ꤛꤢ꤬ ꤔꤌꤣ꤬ ꤔꤟꤌꤣ꤭ꤗꤛꤢ ꤔꤟꤤ ꤙꤤ www.seattle.gov/laborstandards ꤛꤢ꤭ꤩꤔꤌꤣ꤬꤯

ꤜꤟꤢꤩ꤭ꤖꤛꤢꤩ ꤥ꤬ꤊꤟꤌꤣ ꤏꤛꤣꤋꤢꤧ꤭ ꤢ꤬ꤑꤢꤩ꤭ ꤒꤟꤢꤧ꤬ꤜꤥ꤬ 
ꤒꤢ꤬ꤟꤢꤩ꤬:

• ꤥ꤬ꤊꤟꤌꤣ ꤏꤛꤣꤋꤢꤧ꤭ ꤛꤢꤩ꤭ꤗꤢ꤬ ꤢ꤬ꤏꤛꤣꤢ꤬ꤋꤢꤧ꤭ ꤘꤣ ꤔꤟꤢꤧ꤬ 
ꤜꤟꤢꤩ꤭ ꤥ꤬ꤊꤟꤌꤣ ꤢ꤬ꤑꤢꤩ꤭ ꤔꤢ ꤢ꤬ꤏꤛꤣꤢ꤬ꤋꤢꤧ꤭ ꤡꤟꤢꤨ ꤔꤟꤢꤧ꤬ 
ꤞꤢꤧꤗꤟꤢꤩ꤬ꤞꤢꤧꤡꤛꤣ ꤢ꤬ꤑꤢꤩ꤭ ꤖꤢꤨꤔꤌꤣ꤬ꤕꤚꤢꤧ ꤟꤢꤪ ꤔꤤ꤯

• ꤙꤤ ꤢꤨ꤭ ꤢꤧ ꤢ꤬ꤋꤢꤧ꤭ꤗꤢ꤬ ꤔꤟꤢꤧ꤬ ꤒꤥ꤭ꤙꤢꤧ꤬ 
ꤟꤛꤢ꤭ꤒꤟꤌꤣꤋꤛꤢꤩ꤭ꤞꤛꤢ ꤙꤤ ꤔꤟꤢꤧ꤬ 
ꤒꤟꤢꤧ꤬ꤗꤟꤢꤩ꤬ꤋꤢ꤭ꤜꤟꤢꤩ, ꤒꤥ꤬ꤗꤢ꤬ꤔꤢ ꤊꤝꤤ꤭ ꤒꤟꤢꤧ꤬ꤗꤟꤢꤩ꤬ 
ꤥ꤬ꤊꤟꤌꤣ ꤏꤛꤣꤋꤢꤧ꤭ ꤞꤤ꤭ꤗꤢ꤬ ꤢ꤬ꤔꤟꤤ ꤕꤚꤢꤧꤕꤚꤢꤧ꤯

• ꤊꤤ꤬ ꤔꤟꤢꤧ꤬ ꤥ꤬ꤊꤟꤌꤣ ꤏꤛꤣꤋꤢꤧ꤭ꤖꤛꤢꤩ ꤛꤢꤩ꤭ꤔꤌꤣ꤬ 
ꤘꤢ꤬ꤊꤢꤧ꤬ꤞꤢꤚꤢ ꤘꤛꤢꤩ ꤔꤟꤢꤧ꤬ ꤒꤥ꤬ ꤒꤥ꤬ꤗꤢ꤬ꤔꤢ 
ꤢ꤬ꤕꤛꤢꤏꤢꤧ꤭ꤡꤟꤛꤢ ꤘꤣ ꤢ꤬ꤚꤣ꤬ ꤒꤟꤢꤧ꤬ꤗꤟꤢꤩ꤬ ꤞꤤ꤭ 
ꤟꤢꤩꤗꤢ꤬, ꤒꤟꤢꤧ꤬ꤥ꤬ꤊꤟꤌꤣ ꤛꤢꤩ꤭ꤢ꤬ꤑꤢꤩ꤭ ꤖꤛꤢꤩ 
ꤕꤢ꤬ꤟꤛꤢ꤭ꤜꤢ꤭ꤍꤟꤥ ꤢ꤬ꤕꤚꤛꤢꤩ 10 ꤋꤢ꤭ꤜꤟꤢꤩ ꤗꤢ꤬ 
ꤢ꤬ꤔꤟꤤ ꤕꤚꤢꤧꤕꤚꤢꤧ ꤔꤤ꤯

Seattle O�ce of Labor Standards
Domestic Workers Ordinance
ꤗꤢꤪ꤬ꤘꤢꤧ꤬ ꤒꤟꤢꤧ꤬ꤘꤛꤢꤩꤏꤥ꤬ ꤙꤢꤧ꤬ꤊꤛꤢꤔꤢ ꤢ꤬ꤋꤝꤢꤢ꤬ꤛꤢ꤬ ꤔꤟꤤ ꤔꤢ ꤘꤢ꤬ꤊꤢꤧ꤬ꤍꤟꤥ꤬ ꤘꤛꤢꤩ ꤢ꤬ꤚꤤ꤬ꤢ꤬ꤊꤛꤢ꤭ 

**  ꤊꤤ꤬ ꤔꤟꤢꤧ꤬ ꤔꤌꤣ꤬ ꤘꤢ꤬ꤊꤢꤧ꤬ꤖꤢꤨ ꤒꤣ꤬ꤕꤚꤟꤢꤧ꤬ ꤟꤢꤩꤗꤢ꤬, ꤔꤟꤢꤧ꤬ ꤘꤢ꤬ꤊꤢꤧ꤬ꤞꤢꤚꤢ ꤔꤌꤣ꤬ ꤒꤥ꤭ꤙꤢꤧ꤬ ꤘꤢꤩꤏꤥ꤬ 

ꤔꤟꤢꤧ꤬ ꤢ꤬ꤚꤤ꤬ꤢ꤬ꤊꤛꤢ꤭ ꤙꤢꤧ꤬ꤊꤛꤢꤔꤢ ꤋꤢꤪꤗꤢꤨ꤭ꤍꤟꤥ꤬ ꤘꤛꤢꤩ ꤕꤢꤪ꤬ꤜꤤ꤬ꤞꤤ꤬ ꤒꤢ꤬ꤟꤢꤩ꤬ꤔꤌꤣ꤬ ꤔꤤ꤯

ꤘꤛꤢꤩꤕꤢ꤬ꤔꤤ ꤜꤤ꤬ꤙꤢ꤬ ꤟꤢꤩꤗꤢ꤬ ꤔꤟꤌꤣ꤭ ꤓꤢꤦꤡꤢꤩ꤭ꤗꤛꤢ ꤜꤢꤨ꤭
ꤢ꤬ꤋꤝꤢꤢ꤬ꤛꤢ꤬ ꤔꤟꤤꤙꤢꤧ꤬ ꤥ꤬ꤊꤟꤌꤣ ꤏꤛꤣꤋꤢꤧ꤭ ꤒꤢ꤬ꤟꤢꤩ꤬

ꤔꤟꤢ꤬ꤧ ꤔꤟꤤꤙꤢ꤬ꤧꤘꤢ꤬ꤦ ꤢ꤬ꤍꤟꤥ꤬ ꤘꤛꤢꤩ ꤕꤢ꤭, ꤚꤢꤪ ꤔꤌꤣ꤬ꤗꤢ꤬ ꤢ꤬ꤙꤢ꤬ꤧꤊꤛꤢ ꤔꤢ ꤥ꤬ꤊꤟꤌꤣ ꤏꤛꤣꤋꤢ꤭ꤧ ꤖꤛꤢꤩꤛꤢ꤭ꤩ ꤔꤌꤣ꤬ ꤒꤥ꤬꤯

ꤔꤟꤢꤧ꤬ ꤗꤟꤢꤩ꤬ ꤒꤟꤢꤧ꤬ ꤔꤢ ꤕꤜꤢꤪꤗꤟꤢꤨ꤬ ꤒꤣ꤬ꤗꤟꤢꤨ꤬ ꤢ꤬ꤋꤢꤧ꤭ ꤕꤝꤟꤥ꤭ ꤒꤣ꤬ꤟꤢꤦ꤬ ꤢ꤬ꤗꤢꤦ꤭ ꤜꤝꤟꤤ꤭ ꤗꤢꤦ꤭ ꤙꤢ꤭ 
ꤢ꤬ꤋꤢꤧ꤭ ꤗꤢ꤬ ꤔꤟꤢꤧ꤬ ꤢ꤬ꤋꤝꤢꤢ꤬ꤛꤢ꤬ ꤥ꤬ ꤔꤢ ꤙꤢꤧ꤬ꤔꤟꤤꤙꤢꤧ꤬ ꤔꤌꤣ꤬ꤢ꤬ꤑꤢꤩ꤭ ꤢ꤬ꤊꤢꤧ꤬, ꤓꤌꤣ꤭ꤚꤢꤪ ꤙꤢꤧ꤬ꤔꤟꤤ 
ꤢ꤬ꤗꤢꤦ꤭ ꤥ꤬ꤊꤟꤌꤣ 10-ꤕꤚꤛꤢꤩ ꤋꤢ꤭ꤜꤟꤢꤩ꤭ ꤙꤤ ꤔꤟꤢꤧ꤬ ꤗꤟꤢꤩ꤬ꤟꤛꤢ꤭ꤟꤢꤪ ꤢ꤬ꤗꤢꤦ꤭ ꤞꤛꤣ꤭ꤗꤢꤦ꤭ ꤋꤢ꤭ꤜꤟꤢꤩ꤭ 
ꤥ꤬ꤟꤢꤪ ꤢ꤬ꤋꤢꤧ꤭ꤔꤌꤣ꤬ ꤔꤤ꤯

ꤔꤟꤢ꤬ꤧ ꤥ꤬ ꤙꤤ ꤒꤟꤢ꤬ꤧꤗꤟꤢ꤬ꤩ ꤋꤢ꤭ꤜꤟꤢꤩ ꤢ꤬ꤋꤢ꤭ꤧ ꤖꤛꤢꤩ ꤒꤟꤢ꤬ꤧꤗꤟꤢ꤬ꤩ ꤥ꤬ꤊꤟꤌꤣ ꤏꤛꤣꤋꤢ꤭ꤧ ꤗꤢ꤬ ꤢ꤬ꤔꤟꤤꤕꤚꤢꤧ ꤓꤌꤣ꤭ꤚꤢꤪ ꤙꤤ ꤞꤢꤚꤢ 

ꤔꤢ꤭ꤪꤟꤛꤢ꤭ꤗꤟꤢ꤬ꤩꤋꤛꤢ꤭ꤩ ꤒꤟꤢ꤬ꤧꤗꤟꤢ꤬ꤩꤋꤢ꤭ꤧ ꤗꤢ꤬ ꤒꤥ꤭ꤙꤢ꤬ꤧ ꤟꤛꤢ꤭ꤗꤟꤢ꤬ꤩꤋꤛꤢ꤭ꤩ ꤔꤤ꤯ ꤊꤤ꤬ ꤔꤟꤢ꤬ꤧ ꤒꤥ꤭ꤙꤢ꤬ꤧ ꤗꤛꤢꤋꤝꤢ꤬ꤧꤔꤤ ꤢ꤭ꤨ ꤒꤣ꤬ꤕꤚꤟꤢ꤬ꤧ 

ꤢ꤬ꤧ ꤒꤟꤢ꤬ꤧꤥ꤬ꤏꤥ꤬ꤥ꤬ꤕꤚꤛꤢ꤭ ꤑꤢ꤭ꤩ ꤔꤢ ꤥ꤬ꤒꤢ꤬ꤊꤢꤪꤒꤢ꤬ꤊꤢ꤬ꤧ ꤢ꤬ꤑꤢ꤭ꤩꤞꤤ꤭ ꤟꤢꤩꤗꤢ꤬, ꤔꤟꤢ꤬ꤧ ꤖꤛꤢꤩꤔꤟꤤꤕꤢ꤭ ꤥ꤬ꤊꤟꤌꤣ ꤏꤛꤣꤋꤢ꤭ꤧ ꤛꤢ꤭ꤩ ꤒꤥ꤬, 

ꤗꤢ꤬ꤒꤢ꤭ꤩꤟꤢꤩꤚꤢꤪ ꤔꤟꤢ꤬ꤧ ꤒꤟꤢ꤬ꤧꤘꤛꤢ꤬ꤋꤢ꤬ꤨ ꤙꤢ꤬ꤧꤗꤛꤢꤋꤝꤢ꤬ꤧ ꤥ꤬ ꤛꤢ꤭ꤩ ꤖꤢꤨꤔꤌꤣ꤬꤯ ꤗꤟꤢ꤬ꤩꤖꤢꤨꤔꤌꤣ꤬ ꤢ꤬ꤋꤢ꤬ꤨꤢ꤬ꤋꤛꤢ꤭ꤩ ꤞꤛꤢꤖꤢꤨ ꤔꤟꤢ꤬ꤧ 

ꤔꤟꤤꤙꤢ꤬ꤧꤕꤢ꤭ ꤒꤟꤢ꤬ꤧꤥ꤬ꤊꤟꤌꤣ ꤏꤛꤣꤋꤢ꤭ꤧ ꤒꤥ꤬ ꤢ꤬ꤑꤢ꤭ꤩ, ꤔꤟꤢ꤬ꤧ ꤔꤟꤤꤙꤢ꤬ꤧꤜꤣꤘꤢ꤬ꤦ ꤢ꤬ꤊꤢ꤬ꤧ ꤢ꤬ꤕꤚꤛꤢꤩ 10 ꤋꤢ꤭ꤜꤟꤢꤩ ꤍꤟꤥ꤬ ꤕꤢ꤭, 

ꤒꤥ꤬ꤗꤢ꤬ꤔꤢ $_________________ ꤕꤢ꤭꤯

ꤔꤟꤢ꤬ꤧ ꤒꤟꤢ꤬ꤧꤘꤛꤢ꤬ꤋꤢ꤬ꤨ ꤥ꤬ ꤖꤢꤨꤛꤢ꤭ꤩ ꤚꤢꤪ ꤖꤛꤢꤩꤔꤟꤤꤙꤢꤧ ꤕꤢ꤭ ꤒꤥ꤬ ꤒꤥ꤬ꤗꤢ꤬ꤔꤢ ꤞꤛꤢꤖꤢꤨ ꤔꤟꤢ꤬ꤧ ꤒꤥ꤭ꤙꤢ꤬ꤧ ꤗꤛꤢꤋꤝꤢ꤬ꤧꤔꤤ ꤢ꤬ꤧ 

ꤒꤟꤢ꤬ꤧꤥ꤬ꤏꤥ꤬ꤥ꤬ꤕꤚꤛꤢ꤭ ꤔꤢ ꤒꤟꤢ꤬ꤧꤒꤢ꤬ꤊꤢꤪꤒꤢ꤬ꤊꤢ꤬ꤧ ꤢ꤬ꤑꤢ꤭ꤩ ꤖꤢꤨꤔꤌꤣ꤬ ꤋꤢ꤬ꤨꤋꤛꤢ꤭ꤩ ꤜꤟꤢ꤭ꤩꤖꤛꤢꤩꤔꤌꤣ꤬ ꤢ꤬ꤐꤟꤢ꤭ꤨꤕꤢ꤭ ꤒꤥ꤬ ꤖꤢꤨꤔꤌꤣ꤬꤯ ꤚꤢꤪ 

ꤖꤢꤨꤔꤌꤣ꤬ ꤢ꤬ꤊꤢ꤬ꤧ ꤢ꤬ꤑꤢ꤭ꤩ ꤢ꤬ꤗꤢ꤭ꤦ ꤙꤢ꤭ꤟꤢꤪ ꤜꤝꤟꤤ꤭ꤗꤢ꤭ꤦ ꤕꤝꤟꤥ꤭꤮ꤒꤣ꤬ꤟꤢ꤬ꤦ ꤢ꤬ꤙꤢ꤭ꤋꤢ꤭ꤧꤔꤌꤣ꤬ ꤔꤟꤢ꤬ꤧ ꤔꤟꤤꤙꤢ꤬ꤧꤜꤣꤘꤢ꤬ꤦ ꤢ꤬ꤊꤢ꤬ꤧ ꤢ꤬ꤕꤚꤛꤢꤩ 

10 ꤋꤢ꤭ꤜꤟꤢꤩ ꤍꤟꤥ꤬ ꤕꤢ꤭, ꤒꤥ꤬ꤗꤢ꤬ꤔꤢ $_________________ ꤕꤢ꤭꤯

ꤥ꤬ꤊꤟꤌꤣ ꤏꤛꤣꤋꤢꤧ꤭ ꤒꤢ꤬ꤟꤢꤩ꤬: ꤓꤢꤦꤡꤢꤩ꤭ꤗꤛꤢ ꤙꤤ ꤘꤛꤢꤩꤏꤥ꤬ ꤥ꤬ ꤋꤢ꤭ꤜꤟꤢꤩ꤭ ꤔꤌꤣ꤬

ꤘꤢ꤬ꤊꤢ꤬ꤧ ꤢ꤬ꤗꤢ꤭ꤦ ꤗꤟꤢ꤬ꤩꤜꤣ ꤢ꤬ꤑꤢ꤭ꤩ ꤒꤟꤢ꤬ꤧꤔꤟꤤꤙꤢ꤬ꤧ ꤒꤢ꤬ꤟꤢ꤬ꤩ : ꤓꤢꤦꤡꤢ꤭ꤩꤗꤛꤢ ꤙꤤ ꤘꤛꤢꤩꤏꤥ꤬ ꤥ꤬ ꤋꤢ꤭ꤜꤟꤢ꤭ꤩ ꤔꤌꤣ꤬ Seattle

seattle.gov/domestic-workers
QR



ꤙꤤ ꤔꤟꤢꤧ꤬ ꤢꤩ꤬ ꤏꤢꤧ꤬ꤢꤩ꤬ ꤏꤛꤣꤋꤢꤧ꤭ ꤢ꤬ꤊꤢꤨ꤭ꤔꤌꤣ꤬, ꤔꤟꤢꤧ꤬ ꤥ꤬ꤊꤟꤌꤣ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ ꤚꤢꤪ ꤖꤛꤢꤩꤜꤣꤙꤢ꤭ ꤛꤢꤩ꤭ ꤏꤛꤣꤋꤢꤧ꤭ꤗꤢ꤬ 

ꤢ꤬ꤔꤟꤤꤕꤚꤢꤧ꤯ ꤔꤟꤢꤧ꤬ ꤔꤟꤤꤙꤢꤧ꤬ꤘꤢꤦ꤬ ꤏꤛꤣꤋꤢꤧ꤭ ꤢꤩ꤬ ꤏꤢꤧ꤬ ꤢ꤬ꤑꤢꤩ꤭ꤘꤢꤦ꤬ ꤕꤢ꤭ ꤚꤢꤪ ꤔꤌꤣ꤬ꤢ꤬ꤑꤢꤩ꤭ꤗꤢ꤬ ꤢ꤬ꤊꤢꤧ꤬ ꤔꤟꤤꤔꤢ ꤒꤥ꤬꤯ ꤔꤟꤢꤧ꤬ 

ꤊꤝꤤ꤭ꤓꤛꤢ꤬ ꤢꤩ꤬ ꤏꤢꤧ꤬ ꤏꤛꤣꤋꤢꤧ꤭ ꤙꤤ ꤢ꤬ꤊꤢꤧ꤬ ꤔꤟꤤ ꤒꤥ꤬ ꤔꤌꤣ꤬ꤗꤢ꤬ ꤢ꤬ꤔꤟꤤꤕꤚꤢꤧ꤯ ꤗꤛꤢ ꤜꤤ꤬ꤙꤢ꤬ ꤜꤟꤢꤩ꤭ꤊꤝꤤ꤭ꤓꤛꤢ꤬ ꤢ꤬ꤑꤢꤩ꤭ 

ꤒꤟꤢꤧ꤬ꤜꤥ꤬ꤗꤟꤢꤩ꤬ ꤒꤢ꤬ꤟꤢꤩ꤬ ꤚꤤ꤬ꤊꤛꤢ꤭ ꤙꤤ ꤒꤢꤩ ꤢ꤬ꤓꤢꤦ꤭ ꤛꤢꤩ꤭ꤔꤌꤣ꤬꤯

ꤙꤤ ꤔꤟꤢꤧ꤬ ꤢꤩ꤬ ꤏꤢꤧ꤬ꤢꤩ꤬ ꤏꤛꤣꤋꤢꤧ꤭ ꤢ꤬ꤊꤢꤨ꤭ꤔꤌꤣ꤬, ꤔꤟꤢꤧ꤬ ꤒꤥ꤭ꤙꤢꤧ꤬ ꤢꤩ꤬ ꤕꤚꤢꤧ ꤙꤤ ꤒꤟꤢꤧ꤬ꤗꤟꤢꤩ꤬ ꤋꤢ꤭ꤜꤟꤢꤩ꤭ ꤔꤌꤣ꤬ꤕꤚꤢꤧ ꤓꤌꤣ꤭ꤗꤢ꤬ ꤙꤤ ꤢꤨ꤭ 

ꤢꤧꤋꤛꤢꤩ꤭ ꤒꤟꤢꤧ꤬ꤗꤟꤢꤩ꤬ ꤢ꤬ꤋꤢꤧ꤭ ꤒꤥ꤭ꤙꤢꤧ꤬ ꤟꤛꤢ꤭ꤗꤟꤢꤩ꤬ꤋꤛꤢꤩ꤭, ꤒꤥ꤬ꤗꤢ꤬ꤔꤢ ꤞꤢꤧꤊꤝꤤ꤭ ꤒꤟꤢꤧ꤬ꤗꤟꤢꤩ꤬ ꤥ꤬ꤊꤟꤌꤣ ꤏꤛꤣꤋꤢꤧ꤭ꤗꤢ꤬ ꤢ꤬ꤔꤟꤤ 

ꤕꤚꤢꤧꤕꤚꤢꤧ꤯ ꤔꤟꤢꤧ꤬ ꤔꤟꤤꤙꤢꤧ꤬ꤘꤢꤦ꤬ ꤏꤢꤧ꤬ꤢꤩ꤬ ꤏꤛꤣꤋꤢꤧ꤭ ꤙꤤ ꤢ꤬ꤘꤛꤢꤩ ꤢ꤬ꤊꤢꤧ꤬ ꤒꤥ꤬ ꤏꤛꤣꤋꤢꤧ꤭ ꤘꤢꤦ꤬ꤕꤢ꤭꤯ ꤏꤢꤧ꤬ꤢꤩ꤬ ꤏꤛꤣꤋꤢꤧ꤭ ꤛꤢꤩ꤭ꤢ꤬ꤑꤢꤩ꤭ 

ꤊꤝꤤ꤭ꤓꤛꤢ꤬ ꤢ꤬ꤊꤢꤧ꤬ ꤛꤢꤩ꤭ꤢ꤬ꤑꤢꤩ꤭ꤗꤢ꤬ ꤢ꤬ꤔꤟꤤ ꤔꤢ ꤒꤥ꤬꤯

ꤔꤟꤢꤧ꤬ ꤒꤟꤢꤧ꤬ꤘꤛꤢ꤬ꤋꤢꤨ꤬ ꤥ꤬ ꤔꤢ ꤒꤥ꤭ꤙꤢꤧ꤬ ꤗꤛꤢꤋꤝꤢꤧ꤬ ꤔꤤ ꤟꤤ꤬ꤖꤛꤢ꤭ꤊꤢꤨ꤭ ꤒꤢ꤬ꤟꤢꤩ꤬ ꤒꤟꤢꤧ꤬ꤥ꤬ꤏꤥ꤬ ꤔꤢ ꤒꤟꤢꤧ꤬ꤒꤢ꤬ꤊꤢꤪꤒꤢ꤬ꤊꤢꤧ꤬ ꤔꤌꤣ꤬, 

ꤗꤢ꤬ꤔꤢ ꤒꤥ꤭ꤙꤢꤧ꤬ ꤔꤟꤤꤙꤢꤧ꤬ꤊꤟꤌꤣ꤭ ꤢꤩ꤬ꤏꤢꤧ꤬ ꤏꤛꤣꤋꤢꤧ꤭ ꤢ꤬ꤍꤟꤥ꤬ ꤔꤟꤤ ꤒꤣ꤬ꤟꤢꤦ꤬ ꤖꤢꤨꤔꤌꤣ꤬꤯ ꤞꤛꤢꤖꤢꤨ ꤔꤟꤢꤧ꤬ ꤒꤟꤢꤧ꤬ꤘꤛꤢ꤬ꤋꤢꤨ꤬ ꤥ꤬ꤜꤢꤧ 

ꤚꤢꤪ ꤔꤟꤤꤙꤢꤧ꤬ꤕꤢ꤭ ꤢꤩ꤬ ꤏꤢꤧ꤬ ꤏꤛꤣꤋꤢꤧ꤭ ꤛꤢꤩ꤭ꤔꤌꤣ꤬ ꤒꤥ꤬ ꤟꤢꤩꤗꤢ꤬, ꤔꤟꤢꤧ꤬ ꤒꤥ꤭ꤙꤢꤧ꤬ ꤔꤟꤤꤙꤢꤧ꤬ ꤔꤌꤣ꤬ꤢ꤬ꤑꤢꤩ꤭ ꤢ꤬ꤊꤢꤧ꤬ ꤢ꤬ꤕꤚꤛꤢꤩ 30 

ꤕꤚꤛꤢꤩ ꤋꤢ꤭ꤜꤟꤢꤩ ꤔꤌꤣ꤬, ꤒꤥ꤬ꤗꤢ꤬ꤔꤢ ꤔꤟꤤꤙꤢꤧ꤬ꤕꤢ꤭ ꤢꤩ꤬ ꤏꤢꤧ꤬ ꤏꤛꤣꤋꤢꤧ꤭ ꤒꤥ꤬ ꤢ꤬ꤑꤢꤩ꤭ ꤔꤟꤤꤙꤢꤧ꤬ꤘꤢꤦ꤬ 

$_________________ ꤔꤌꤣ꤬ꤔꤤ꤯

ꤔꤟꤢꤧ꤬ ꤒꤟꤢꤧ꤬ꤗꤛꤢꤋꤝꤢꤧ꤬ ꤢ꤬ꤜꤟꤢꤧ꤭ꤒꤢ꤬ꤟꤢꤩ꤬ ꤢꤧ꤬ꤞꤤ꤭ ꤒꤟꤢꤧ꤬ꤥ꤬ꤏꤥ꤬ꤥ꤬ꤕꤚꤛꤢ꤭ ꤔꤢ ꤒꤟꤢꤧ꤬ꤒꤢ꤬ꤊꤢꤪꤒꤢ꤬ꤊꤢꤧ꤬ ꤢ꤬ꤋꤢꤨ꤬ ꤒꤟꤢꤧ꤬ꤕꤛꤢꤏꤢꤧ꤭ ꤥ꤬ ꤒꤥ꤬ 

ꤢ꤬ꤑꤢꤩ꤭ ꤞꤛꤢꤖꤢꤨ ꤔꤟꤢꤧ꤬ ꤖꤛꤢꤩꤔꤟꤤꤕꤢ꤭ ꤢꤩ꤬ ꤏꤢꤧ꤬ ꤢ꤬ꤏꤛꤣꤢ꤬ꤋꤢꤧ꤭ ꤒꤥ꤬ ꤖꤢꤨꤔꤌꤣ꤬ ꤕꤚꤢꤧꤟꤢꤪ꤯ ꤚꤢꤪ ꤖꤢꤨꤔꤌꤣ꤬ ꤢ꤬ꤑꤢꤩ꤭ꤔꤌꤣ꤬ ꤙꤤ ꤔꤟꤢꤧ꤬ 

ꤗꤟꤢꤩ꤬ꤒꤟꤢꤧ꤬ ꤙꤢ꤭ꤓꤌꤣ꤭ ꤑꤟꤢ꤭ ꤗꤢꤦ꤭ ꤕꤝꤟꤥ꤭ꤟꤢꤦ꤬ ꤢ꤬ꤋꤢꤧ꤭ꤔꤌꤣ꤬ ꤔꤟꤢꤧ꤬ ꤔꤟꤤꤙꤢꤧ꤬ꤘꤢꤦ꤬ ꤢ꤬ꤊꤢꤧ꤬ ꤢ꤬ꤕꤚꤛꤢꤩ  30 ꤕꤚꤛꤢꤩ ꤋꤢ꤭ꤜꤟꤢꤩ 

ꤔꤌꤣ꤬, ꤒꤥ꤬ꤗꤢ꤬ꤔꤢ ꤔꤟꤤꤙꤢꤧ꤬ꤕꤢ꤭ ꤢꤩ꤬ ꤏꤢꤧ꤬ ꤏꤛꤣꤋꤢꤧ꤭ ꤒꤥ꤬ ꤢ꤬ꤑꤢꤩ꤭ ꤔꤟꤤꤙꤢꤧ꤬ꤘꤢꤦ꤬ $_________________ ꤔꤌꤣ꤬ꤔꤤ꤯

ꤏꤛꤣꤋꤢꤧ꤭ ꤢꤩ꤬ ꤏꤢꤧ꤬ꤢꤩ꤬ ꤢ꤬ꤋꤝꤢꤢ꤬ꤛꤢ꤬

ꤞꤢꤧꤊꤝꤤ꤭ꤓꤛꤢ꤬ ꤢꤩ꤬ ꤏꤢꤧ꤬ꤢꤩ꤬ ꤏꤛꤋꤢꤧ꤭ ꤒꤥ꤬ꤗꤢ꤬ꤔꤢ ꤥ꤬ꤊꤟꤌꤣ 
ꤗꤟꤢꤪꤑꤢꤩ꤭ ꤟꤟꤢꤧ?꤭

• ꤒꤟꤢꤧ꤬ꤊꤝꤤ꤭ꤓꤛꤢ꤬ ꤛꤢꤩ꤭ꤗꤢ꤬ ꤡꤟꤢꤨ꤮ ꤞꤢꤧꤕꤜꤢꤪ꤬ 
ꤊꤝꤤ꤭ꤓꤛꤢ꤬ ꤔꤟꤤ ꤕꤚꤢꤧ ꤚꤢꤪ ꤘꤢ꤬ꤊꤢꤧ꤬ꤖꤢꤨ 
ꤒꤟꤢꤧ꤬ꤔꤟꤤꤙꤢꤧ꤬ ꤢ꤬ꤋꤝꤢꤢ꤬ꤛꤢ꤬ ꤒꤣ꤬ꤊꤣ꤬ ꤟꤢꤪ꤯

• ꤔꤟꤢꤧ꤬ ꤒꤥ꤭ꤙꤢꤧ꤬ ꤞꤢꤧꤑꤢꤩ꤭ꤥ꤬ꤊꤟꤌꤣ꤭ ꤢ꤬ꤋꤝꤢꤢ꤬꤬ꤛꤢ꤬ ꤙꤤ 
ꤜꤟꤢꤩ꤭ ꤊꤝꤤ꤭ꤓꤛꤢ꤬ ꤢ꤬ꤋꤝꤢꤢ꤬ꤛꤢ꤬ ꤛꤢꤩ꤭ ꤔꤢ 
ꤒꤟꤢꤧ꤬ꤊꤝꤤ꤭ꤓꤛꤢ꤬ ꤢ꤬ꤑꤢꤩ꤭ ꤢ꤬ꤔꤥ꤬ ꤒꤟꤢꤧ꤬ꤔꤟꤤꤙꤢꤧ꤬ꤕꤢ꤭ ꤒꤥ꤬ 
ꤒꤢ꤬ꤟꤢꤩ꤬ ꤢ꤬ꤚꤤ꤬ꤢ꤬ꤊꤛꤢ꤭ ꤞꤤ꤭ ꤒꤢ꤬ꤟꤢꤩ꤬ ꤖꤢꤨꤔꤌꤣ꤬꤯

• ꤔꤟꤢꤧ꤬ ꤒꤟꤢꤧ꤬ꤊꤝꤤ꤭ꤓꤛꤢ꤬ ꤛꤢꤩ꤭ꤗꤢ꤬ ꤒꤥ꤭ꤙꤢꤧ꤬ 
ꤟꤢꤩꤏꤥ꤬ꤜꤟꤌꤣ꤭ꤔꤤ ꤗꤟꤢꤪꤑꤢꤩ꤭ ꤙꤤ ꤔꤟꤢꤧ꤬ ꤞꤢꤧꤡꤢ 
ꤊꤝꤤ꤭ꤓꤛꤢ꤬ ꤒꤢ꤬ꤑꤢꤩ꤭ ꤔꤌꤣ꤬ ꤔꤤ꤯

• ꤔꤟꤢꤧ꤬ ꤢ꤬ꤋꤝꤢꤢ꤬ꤛꤢ꤬ ꤥ꤬ ꤔꤢ ꤞꤢꤧ ꤖꤛꤢꤩꤕꤢ꤭ 
ꤒꤟꤢꤧ꤬ꤊꤝꤤ꤭ꤓꤛꤢ꤬ ꤛꤢꤩ꤭ ꤒꤥ꤬ ꤚꤢꤪ ꤗꤟꤢꤩ꤬ꤕꤜꤤ꤭ꤋꤛꤢꤩ꤭ 
ꤒꤟꤢꤧ꤬ꤊꤝꤤ꤭ꤓꤛꤢ꤬ ꤛꤢꤩ꤭ ꤙꤤꤋꤢꤧ꤭ꤒꤢꤩ꤭꤮ ꤙꤢꤧ꤬ꤙꤢꤧ꤬ꤗꤢ꤬ 
ꤢ꤬ꤔꤟꤤꤕꤚꤢꤧ ꤔꤤ꤯

ꤛꤢꤩ ꤢꤩ꤬ ꤏꤢꤧ꤬ꤢꤩ꤬ ꤏꤛꤣꤋꤢꤧ꤭ ꤢ꤬ꤑꤢꤩ꤭ ꤒꤟꤢꤧ꤬ꤜꤥ꤬ ꤒꤢ꤬ꤟꤢꤩ꤬:

• ꤖꤛꤢꤩ ꤢꤩ꤬ ꤏꤢꤧ꤬ꤢꤩ꤬ ꤏꤛꤣꤋꤢꤧ꤭ ꤛꤢꤩ꤭ꤗꤢ꤬ ꤢ꤬ꤏꤛꤣꤢ꤬ꤋꤢꤧ꤭ 
ꤘꤣ ꤔꤟꤢꤧ꤬ ꤜꤟꤢꤩ꤭ ꤥ꤬ꤊꤟꤌꤣ ꤢ꤬ꤑꤢꤩ꤭ ꤔꤢ 
ꤢ꤬ꤏꤛꤣꤢ꤬ꤋꤢꤧ꤭ ꤡꤟꤢꤨ ꤔꤟꤢꤧ꤬ ꤞꤢꤧꤗꤟꤢꤩ꤬ꤞꤢꤧꤡꤛꤣ 
ꤢ꤬ꤑꤢꤩ꤭ ꤖꤢꤨꤔꤌꤣ꤬ꤕꤚꤢꤧ ꤟꤢꤪ ꤔꤤ꤯

• ꤊꤤ꤬ ꤔꤟꤢꤧ꤬ ꤥ꤬ꤊꤟꤌꤣ ꤏꤛꤣꤋꤢꤧ꤭ꤖꤛꤢꤩ ꤛꤢꤩ꤭ꤔꤌꤣ꤬ 
ꤘꤢ꤬ꤊꤢꤧ꤬ꤞꤢꤚꤢ ꤘꤛꤢꤩ ꤔꤟꤢꤧ꤬ ꤒꤥ꤬ ꤒꤥ꤬ꤗꤢ꤬ꤔꤢ 
ꤢ꤬ꤕꤛꤢꤏꤢꤧ꤭ꤡꤟꤛꤢ ꤘꤣ ꤢ꤬ꤚꤣ꤬ ꤒꤟꤢꤧ꤬ꤗꤟꤢꤩ꤬ ꤞꤤ꤭ 
ꤟꤢꤩꤗꤢ꤬, ꤒꤟꤢꤧ꤬ꤥ꤬ꤊꤟꤌꤣ ꤛꤢꤩ꤭ꤢ꤬ꤑꤢꤩ꤭ ꤖꤛꤢꤩ 
ꤕꤢ꤬ꤟꤛꤢ꤭ꤜꤢ꤭ꤍꤟꤥ ꤢ꤬ꤕꤚꤛꤢꤩ 30 ꤋꤢ꤭ꤜꤟꤢꤩ ꤗꤢ꤬ 
ꤢ꤬ꤔꤟꤤ ꤕꤚꤢꤧꤕꤚꤢꤧ ꤔꤤ꤯

ꤟꤛꤢ꤭ ꤘꤢ꤬ꤊꤢꤧ꤬ ꤔꤢ ꤕꤜꤢꤪꤗꤟꤢꤨ꤬ ꤘꤢ꤬ꤊꤢꤧ꤬ ꤢ꤬ꤜꤟꤢꤧ꤭ ꤢ꤬ꤋꤢꤧ꤭ ꤔꤟꤢꤧ꤬ ꤗꤟꤢꤩ꤬ ꤒꤟꤢꤧ꤬ꤗꤟꤢꤩ꤬ ꤢ꤬ꤗꤢꤦ꤭ 
ꤙꤢ꤭ ꤑꤟꤢ꤭ꤗꤢꤦ꤭ ꤕꤝꤟꤥ꤭ꤟꤢꤦ꤬ ꤢ꤬ꤋꤢꤧ꤭ ꤔꤌꤣ꤬, ꤔꤟꤢꤧ꤬ ꤢ꤬ꤋꤝꤢꤢ꤬ꤛꤢ꤬ ꤥ꤬ ꤔꤢ ꤢꤩ꤬ ꤏꤢꤧ꤬ꤢꤩ꤬ ꤢ꤬ꤗꤢꤦ꤭ 
30-ꤕꤚꤛꤢꤩ ꤋꤢ꤭ꤜꤟꤢꤩ꤭ ꤔꤌꤣ꤬꤯

ꤞꤢꤧꤕꤜꤢꤪ꤬ ꤒꤥ꤭ꤙꤢꤧ꤬ ꤒꤥ꤬ ꤚꤢꤪ ꤗꤟꤢꤩ꤬ꤏꤢꤦ꤬ꤋꤛꤢꤩ꤭ꤞꤤ꤭ꤗꤢ꤬ ꤗꤟꤢꤩ꤬ ꤔꤟꤤ ꤒꤥ꤬

ꤒꤟꤢꤧ꤬ꤏꤢꤨ꤬ꤘꤛꤢ꤭ ꤒꤥ꤬ꤗꤢ꤬ꤔꤢ ꤞꤢꤧꤟꤢꤩꤏꤥ꤬ꤓꤛꤢ꤬ ꤞꤤ꤭ ꤥ꤬ ꤒꤣ꤬ꤡꤣ꤬ꤡꤣ꤬ ꤟꤟꤢꤧ꤭? ꤓꤝꤟꤥ꤭ ꤓꤛꤢꤩ꤭ꤊꤟꤢꤩꤖꤢꤨ ꤢ꤬ꤋꤝꤢꤢ꤬ꤛꤢ꤬ ꤔꤟꤤꤙꤢꤧ꤬ꤥ꤬ ꤒꤢ꤬ꤟꤢꤩ꤬

ꤔꤟꤢ꤬ꤧ ꤢ꤬ꤋꤝꤢꤢ꤬ꤛꤢ꤬ ꤥ꤬ ꤔꤢ ꤢ꤭ꤨ ꤞꤢꤧꤕꤜꤢ꤬ꤪ ꤒꤥ꤭ꤙꤢ꤬ꤧ ꤔꤟꤢ꤬ꤧ ꤒꤥ꤬ ꤚꤢꤪ ꤗꤟꤢ꤬ꤩꤏꤢ꤬ꤦꤋꤛꤢ꤭ꤩ ꤔꤟꤢ꤬ꤧ ꤞꤤ꤭ꤗꤢ꤬ ꤢ꤬ ꤗꤟꤢ꤬ꤩꤔꤟꤤ ꤒꤥ꤬꤯ ꤔꤌꤣ꤬ꤗꤢ꤬ ꤗꤛꤢꤔꤢ ꤕꤜꤢꤪꤗꤟꤢ꤬ꤨ ꤘꤢ꤬ꤊꤢ꤬ꤧ 
ꤊꤜꤛꤢꤊꤜꤥ꤭ ꤔꤌꤣ꤬ ꤢ꤬ꤒꤥ꤭ꤙꤢ꤬ꤧ ꤔꤢ ꤢꤨꤕꤢ꤬ꤒꤤ꤬ ꤒꤥ꤬ ꤚꤢꤪ ꤞꤛꤢꤖꤢꤨ ꤔꤟꤢ꤬ꤧ ꤗꤟꤢ꤬ꤩ ꤔꤌꤣ꤬ ꤢ꤬ꤋꤢ꤬ꤨꤢꤋꤛꤢ꤭ꤩ ꤞꤢꤧꤕꤜꤢ꤬ꤪ ꤒꤥ꤭ꤙꤢ꤬ꤧ ꤔꤟꤢ꤬ꤧ ꤒꤥ꤬ ꤚꤢꤪ ꤗꤟꤢ꤬ꤩꤋꤛꤢ꤭ꤩꤏꤢ꤬ꤦ ꤔꤟꤢ꤬ꤧ 
(ꤢ꤬ꤚꤢ꤭ꤪꤗꤢ꤬ ꤏꤢꤦꤢ꤭ꤦ ꤗꤤ꤬, ꤘꤛꤢ꤬ꤒꤟꤢ꤭ ꤔꤟꤢ꤬ꤧ ꤒꤟꤢ꤬ꤧꤗꤟꤢ꤬ꤩ ꤒꤟꤢ꤬ꤧꤘꤛꤢ꤬ꤋꤢ꤬ꤨ, ꤟꤢꤩꤙꤢ꤬ꤧ ꤞꤢꤧꤏꤢ꤭ꤩ ꤘꤣ ꤔꤟꤢ꤬ꤧ ꤓꤝꤟꤥ꤭ ꤓꤛꤢ꤭ꤩꤊꤟꤢꤩꤖꤢꤨ ꤋꤢ꤬ꤨꤔꤌꤣ꤬ꤞꤤ꤭) ꤗꤢ꤬ ꤢ꤬ꤗꤟꤢ꤬ꤩꤔꤟꤤ ꤒꤥ꤬ 
ꤓꤌꤣ꤭ꤗꤢ꤬ ꤔꤌꤣ꤬ꤗꤢ꤬ ꤊꤤ꤬ꤗꤛꤢꤔꤢ ꤞꤤ꤭ꤒꤢ꤬ꤧ ꤠꤤ꤭ꤗꤟꤢ꤭ꤦ ꤘꤢ꤬ꤊꤢ꤬ꤧ ꤢ꤬ꤑꤢ꤭ꤩ ꤒꤟꤢ꤬ꤧꤘꤢꤗꤢ ꤒꤢ꤬ꤟꤢ꤬ꤩ (Seattle Labor Standards) ꤟꤢꤩꤗꤢ꤬ ꤢ꤬ ꤒꤢ꤬ꤊꤢꤪꤒꤢ꤬ꤊꤢ꤬ꤧ ꤔꤢ 
ꤢ꤬ꤋꤝꤢꤢ꤬ꤛꤢ꤬ ꤘꤛꤢꤩꤥ꤬ ꤛꤢ꤭ꤩꤞꤤ꤭ꤔꤌꤣ꤬ ꤖꤢꤨꤔꤌꤣ꤬꤯

ꤢ꤬ꤋꤝꤢꤢ꤬ꤛꤢ꤬ ꤘꤣ ꤖꤛꤢꤩ ꤥ꤬ꤊꤟꤌꤣ ꤗꤟꤢꤪꤑꤢꤩ꤭
ꤊꤤ꤬ ꤔꤟꤢꤧ꤬ ꤗꤟꤢꤩ꤬ꤟꤛꤢ꤭ꤜꤢ꤭ ꤒꤟꤢꤧ꤬ꤗꤟꤢꤩ꤬ ꤑꤢꤩ꤭, ꤓꤌꤣ꤭ꤚꤢꤪ ꤥ꤬ ꤒꤥ꤬ꤗꤢ꤬ꤔꤢ ꤥ꤬ꤗꤛꤢꤩ꤭ ꤙꤤ 
ꤒꤟꤢꤧ꤬ꤗꤟꤢꤩ꤬ꤋꤢ꤭ꤜꤟꤢꤩ꤭ ꤛꤢꤩ꤭ꤔꤌꤣ꤬ ꤟꤢꤩꤗꤢ꤬, ꤔꤟꤢꤧ꤬ ꤢ꤬ꤋꤝꤢꤢ꤬ꤛꤢ꤬ ꤥ꤬ ꤔꤢ ꤥ꤬ꤊꤟꤌꤣ ꤏꤛꤣꤋꤢꤧ꤭ 
24-ꤗꤢꤦ꤭ ꤋꤢ꤭ꤜꤟꤢꤩ꤭ ꤚꤢꤪ ꤔꤌꤣ꤬ꤗꤢ꤬ ꤢ꤬ꤊꤢꤧ꤬ ꤔꤟꤤ ꤔꤢ ꤒꤥ꤬ ꤔꤤ꤯

• ꤙꤤ 24-ꤗꤢꤦ꤭ ꤏꤛꤣꤋꤢꤧ꤭ ꤛꤢꤩ꤭ꤢ꤬ꤊꤢꤨ꤭ ꤢ꤬ꤋꤢꤧ꤭ ꤒꤟꤢꤧ꤬ꤗꤟꤢꤩ꤬ ꤔꤟꤢꤧ꤬ ꤗꤟꤢꤩ꤬ ꤒꤢ꤬ꤟꤢꤩ꤬ꤗꤢ꤬ ꤢ꤬ꤞꤛꤢꤔꤢꤕꤚꤢꤧ ꤗꤟꤢꤪꤑꤢꤩ꤭ 

ꤘꤢ꤬ꤊꤢꤧ꤬ꤗꤟꤢꤩ꤬ ꤔꤌꤣ꤬ꤟꤢꤪ ꤔꤤ꤯

• ꤙꤤ ꤥ꤬ꤊꤟꤌꤣ ꤏꤛꤣꤋꤢꤧ꤭ 24-ꤗꤢꤦ꤭ ꤢ꤬ꤊꤢꤨ꤭ꤋꤢꤧ꤭ꤛꤢꤩ꤭ꤔꤌꤣ꤬ ꤔꤟꤢꤧ꤬ ꤒꤥ꤭ꤙꤢꤧ꤬ ꤔꤟꤤꤙꤢꤧ꤬ ꤏꤛꤣꤋꤢꤧ꤭ ꤥ꤬ꤊꤟꤌꤣ ꤚꤢꤪ 

ꤒꤟꤢꤧ꤬ꤗꤟꤢꤩ꤬ꤊꤢꤨ꤭ ꤒꤟꤢꤧ꤬ꤘꤛꤢ꤬ꤋꤢꤨ꤬ ꤞꤤ꤭ꤗꤢ꤬ ꤜꤤ꤬ꤗꤟꤢꤩ꤬ ꤔꤢ ꤒꤥ꤬, ꤓꤌꤣ꤭ꤚꤢꤪ ꤙꤤ ꤒꤟꤢꤧ꤬ꤗꤟꤢꤩ꤬ ꤋꤢ꤭ꤜꤟꤢꤩ꤭ꤞꤤ꤭ꤗꤢ꤬ ꤜꤥ꤬ꤥ꤬ 

ꤔꤢ ꤒꤥ꤬, ꤞꤢꤚꤢ ꤢꤧ ꤔꤢꤪ꤭ꤟꤛꤢ꤭ꤗꤟꤢꤩ꤬ꤋꤛꤢꤩ꤭ ꤒꤟꤢꤧ꤬ꤗꤟꤢꤩ꤬ꤞꤤ꤭ ꤢ꤬ꤋꤢꤧ꤭ꤗꤢ꤬ ꤜꤥ꤬ ꤡꤛꤣꤗꤟꤢꤩ꤬ꤋꤛꤢꤩ꤭ ꤞꤤ꤭ ꤒꤥ꤬ꤒꤥ꤬ ꤔꤤ꤯

• ꤔꤟꤢꤧ꤬ ꤊꤝꤤ꤭ꤓꤛꤢ꤬ ꤥ꤬ꤊꤟꤌꤣ ꤗꤟꤢꤪꤑꤢꤩ꤭ ꤒꤣ꤬ꤑꤢꤩ꤭ ꤗꤢ꤬ ꤢ꤬ꤡꤟꤛꤢ ꤕꤚꤢꤧ꤯ ꤗꤛꤢ ꤜꤤ꤬ꤙꤢ꤬ ꤜꤟꤢꤩ꤭ꤊꤝꤤ꤭ꤓꤛꤢ꤬ ꤢ꤬ꤑꤢꤩ꤭ 

ꤒꤟꤢꤧ꤬ꤜꤥ꤬ꤗꤟꤢꤩ꤬ ꤒꤢ꤬ꤟꤢꤩ꤬ ꤚꤤ꤬ꤊꤛꤢ꤭ ꤙꤤ ꤒꤢꤩ ꤢ꤬ꤓꤢꤦ꤭ ꤛꤢꤩ꤭ꤔꤌꤣ꤬꤯

ꤞꤢꤧꤏꤢꤨ꤬ꤘꤛꤢ꤭ ꤒꤥ꤬ꤗꤢ꤬ꤔꤢ ꤞꤢꤧꤟꤢꤩꤏꤥ꤬ꤓꤛꤢ꤬ ꤒꤟꤢꤧ꤬ ꤒꤣ꤬ꤡꤣ꤬ꤡꤣ꤬ ꤥ꤬ ꤟꤢꤩꤗꤢ꤬, ꤢꤧꤟꤛꤢ꤭:

ꤞꤤ꤭ꤒꤢꤧ꤬ ꤠꤤ꤭ꤗꤟꤢꤦ꤭ ꤘꤢ꤬ꤊꤢꤧ꤬ ꤢ꤬ꤑꤢꤩ꤭ ꤒꤟꤢꤧ꤬ꤘꤢꤗꤢ ꤐꤟꤥ꤭ (Seattle O�ce of Labor Standards) ꤔꤢ (206) 

256-5297 ꤔꤌꤣ꤬ ꤒꤥ꤬ꤗꤢꤔꤢ visit www.seattle.gov/laborstandards

ꤢꤧ꤬ꤞꤤ꤭ ꤒꤟꤢꤧ꤬ꤗꤟꤢꤩ꤬ꤡꤝꤟꤥꤘꤛꤢꤩ ꤛꤢꤩ꤭ꤗꤢ꤬ ꤢ꤬ꤘꤛꤢꤩꤊꤚꤛꤢ꤭ ꤕꤚꤢꤧ꤯

ꤢꤧ꤬ꤞꤤ꤭ ꤗꤛꤢꤏꤢꤦ꤬ꤡꤝꤟꤥꤘꤢꤦ꤬ ꤔꤟꤢꤧ꤬ ꤊꤢ꤬ꤛꤢ꤭ ꤙꤤ ꤢ꤬ꤕꤟꤥ꤬ꤓꤢꤩ꤬ꤍꤟꤥ ꤞꤢꤚꤢ ꤒꤣ꤬ꤕꤚꤟꤢꤧ꤬ ꤘꤢꤦ꤬ ꤕꤢ꤭꤯

ꤢꤧ꤬ꤞꤤ꤭ ꤏꤢꤨ꤬ꤘꤛꤢ꤭ꤘꤢꤦ꤬ ꤔꤟꤢꤧ꤬ ꤓꤛꤢꤩ꤭ꤊꤟꤢꤩ ꤥ꤬ꤜꤟꤛꤢ꤬ ꤙꤤꤒꤢꤩ꤭ ꤔꤌꤣ꤬ꤘꤢꤦ꤬ ꤕꤢ꤭꤯

ꤗꤟꤢꤩ꤬ ꤒꤟꤢꤧ꤬ ꤘꤣ ꤟꤤ꤬ꤊꤢꤨ꤭ ꤘꤢ꤬ꤊꤢꤧ꤬ꤖꤢꤨ ꤒꤢ꤬ꤟꤢꤩ꤬ꤞꤤ꤭ ꤙꤢꤧ꤬ꤙꤢꤧ꤬  ꤢꤧ꤬ꤞꤤ꤭ ꤢ꤬ꤋꤝꤢꤢ꤬ꤛꤢ꤬ ꤥ꤬ꤊꤟꤌꤣ꤭ ꤔꤢ ꤥ꤬ ꤒꤢ꤬ꤊꤢꤪꤒꤢ꤬ꤊꤢꤧ꤬ ꤔꤢ ꤒꤟꤢꤧ꤬ 

ꤗꤟꤢꤩ꤬ꤞꤢꤦ ꤗꤟꤢꤩ꤬ꤗꤟꤢꤨ꤭ꤗꤟꤛꤢ ꤢꤧ꤬ꤞꤤ꤭ ꤋꤢꤨ꤬ ꤒꤢ꤬ꤟꤢꤩ꤬ ꤞꤤ꤭, ꤞꤢꤧꤕꤜꤢꤪ꤬ ꤒꤥ꤭ꤒꤥ꤬ ꤋꤢꤨ꤬ꤋꤛꤢꤩ꤭ ꤗꤟꤢꤩ꤬ꤋꤛꤢꤩ꤭ꤏꤢꤦ꤬ ꤔꤌꤣ꤬ꤒꤢ꤬ꤟꤢꤩ꤬ꤞꤤ꤭, ꤔꤢ 

ꤙꤢꤪꤞꤛꤥꤋꤥ ꤗꤛꤢꤕꤢ꤬ꤒꤤ ꤔꤟꤢꤧ꤬ ꤞꤤ꤭ ꤒꤢ꤬ꤟꤢꤩ꤬ ꤚꤢꤪ ꤒꤟꤢꤧ꤬ꤔꤌꤣ꤬ꤗꤢ꤬ ꤒꤢ꤬ꤊꤢꤪꤒꤢ꤬ꤊꤢꤧ꤬ꤘꤢꤦ꤬ ꤔꤢ ꤞꤤ꤭ꤒꤢꤧ꤬ ꤠꤤ꤭ꤗꤟꤢꤦ꤭ 

ꤒꤟꤢꤧ꤬ꤕꤣꤒꤟꤢꤧ꤬ꤞꤢꤨ꤭ ꤘꤛꤢꤩ ꤒꤟꤢꤧ꤬ꤗꤟꤢꤩ꤬ ꤊꤚꤟꤢꤦ꤬ꤑꤟꤢ꤬ ꤕꤝꤟꤥ꤭ꤒꤢ꤬ꤕꤚꤟꤢꤧ꤬ꤑꤢꤩ꤭ ꤢꤨꤕꤢ꤬ꤒꤤ꤬ (Seattle’s Fair Employment 

Practices Law) ꤢꤨꤕꤢ꤬ꤒꤤ꤬ ꤊꤜꤛꤢꤊꤜꤥ꤭ ꤛꤢꤩ꤭ꤔꤌꤣ꤬꤯

ꤙꤢꤧ꤬ꤊꤛꤢꤔꤢ ꤢ꤬ꤋꤝꤢꤢ꤬ꤛꤢ꤬ ꤛꤢꤩ꤭ꤔꤌꤣ꤬ ꤒꤢꤧꤞꤢꤧꤑꤢꤩ꤭ꤕꤟꤥ ꤟꤢꤩꤗꤢ꤬, ꤢꤧꤟꤛꤢ꤭:

ꤞꤤ꤭ꤒꤢꤧ꤬ ꤐꤟꤥ꤭ ꤙꤤ ꤗꤟꤢꤩ꤬ ꤒꤟꤢꤧ꤬ ꤘꤣ ꤘꤢꤪ꤭ꤏꤥ꤬ꤖꤢꤨ ꤢ꤬ꤋꤝꤢꤢ꤬ꤛꤢ꤬ (Seattle O�ce for Civil Rights) ꤔꤢ 

(206) 684-4500 ꤒꤥ꤬ꤗꤢꤔꤢ www.seattle.gov/civilrights

ꤢꤩ꤬ ꤏꤢꤧ꤬ꤢꤩ꤬ ꤏꤛꤣꤋꤢꤧ꤭: ꤓꤢꤦꤡꤢꤩ꤭ꤗꤛꤢ ꤙꤤ ꤘꤛꤢꤩꤏꤥ꤬ ꤥ꤬ ꤋꤢ꤭ꤜꤟꤢꤩ꤭ ꤔꤌꤣ꤬

ꤢ꤬ꤋꤝꤢꤢ꤬ꤛꤢ꤬ ꤘꤣ ꤙꤢꤩ꤬ꤘꤛꤥꤔꤤ ꤔꤟꤢꤧ꤬ ꤜꤤ꤬ꤙꤢ꤬ ꤢ꤬ꤋꤝꤢꤢ꤬ꤛꤢ꤬ ꤒꤢ꤬ꤟꤢꤩ꤬
ꤔꤟꤢ꤬ꤧ ꤢ꤬ꤋꤝꤢꤢ꤬ꤛꤢ꤬ ꤥ꤬ ꤔꤢ ꤙꤢ꤬ꤩꤘꤛꤥꤔꤤ ꤔꤟꤢ꤬ꤧ ꤜꤤ꤬ꤙꤢ꤬ꤞꤤ꤭ ꤔꤢ ꤔꤟꤢ꤬ꤧ ꤒꤟꤢ꤭ꤒꤟꤢ꤬ꤧ ꤒꤢ꤬ꤟꤢ꤬ꤩ ꤡꤟꤢꤨ ꤔꤟꤢ꤬ꤧ ꤞꤢꤧꤘꤛꤢ꤬ꤘꤛꤥ ꤥ꤬ ꤞꤤ꤭ꤗꤢ꤬ ꤢ꤬ꤔꤟꤤ ꤕꤚꤢꤧ꤯

